
N
y mpitondra sy ny mpiara-misaosy aminy sisa
no tsy sahirana ankehitriny, fa ny vahoaka ma-
nontolo dia efa tena difotry ny fahasahiranana

tanteraka , na any ambanivohitra na aty an-drenivo-
hitra. Asian-teny manokana anio ny manjo ireo ray
aman-dreny mampiana-janaka , indrindra amin`ny se-
koly tsy miankina. 5 andro raha betsaka no nianarana
nandritry ny volana janoary noho ny fielezan`ny vala-
naretina ary koa ny toetr`andro ratsy teto amin`ny fi-
renena. Aloa feno anefa ny saram-pianarana amin`ny
sekoly tsy miankina . 2 amin`ny sekoly 100 angamba
no mba nanaiky ho ny antsasany no haloa tamin`ny
janoary. Mikarakara taratasim-panadinana CEPE,
BEPC , BAC indray ankehitriny ary miroso amin`ny fi-
zaham-pahasalamana atao any amin`ny CSB na
tobim-pahasalamana. Misy hatrany ny vola takiana
isaky ny mpianatra, ho saram-pitsirihana amin`ireny
toerana ireny. Mody lazaina fa ho saran`ny fikajiana
ny antontan-taratasy , dia ahorona toy ny rakitra
anefa ny lelavola 500 ar  hatramin`ny  2000 ar isaky
ny mpianatra . Tsy misy rosia na kely aza, ka ahoana
no inoana fa mirotsaka ho amin`ny fampandehanan-
draharaha ao amin`ireny tobim-pahasalamana ireny
ny vola azo? Ny marina dia hifampizaran`ny dokotera
sy ny mpitsabo ao fotsiny ireny vola avy amin`ny
mpianatra ireny. Fa aiza izay natokan`ny fanjakana
ho fampandehanan-draharaha amin`ireny ? Moa tsy
mpiasam-panjakana mandray karama isam-bolana
ve ireo  ary tsy anisan`ny andraikiny ve izany? Tsy
maintsy ny vahoaka efa mahantra hatrany ve no
miantsoroka izany ? Voalazan`ny mpitondra ombieny
ombieny koa  tao anatin`ny 5 taona izao, fa tsy an-
doavam-bola ny fiatrehana ny fanadinam-panjakana
toy ny CEPE sy BEPC . Hatreto dia tena tsy marina
izany, fa mandoa vola foana amin`ny CEG na Lycee
ireo mpiadina amin`ireo fanadinana ireo . Na avadiky
ny talen`ny sekolim-panjakana aza, fa hoe ho fam-
pandehanan-draharaha ao amin`ny CEG na Lycee
ireny fa tsy droit akory , ho an`ny ray aman-dreny ,
rehefa misy vola mivoaka avy any am-paosiny dia
“fakam-bola “ izay na inona na inona fanodinkodinan-
dresaka ataon`ny mpitondra sy ny mpiasam-panja-
kana . Mba mandà ihany ny ray aman-dreny maro ny
amin`ireny loavola ireny tao anatin`ny fotoana vitsi-
vitsy izay , nefa dia fandrahonana sy vava tsy men-
drika hatrany no mahazo ny maro amin`izy ireo .

Amin`ity taona 2022 ity aza dia heno fa misondrotra
daholo indray ireny sara ireny, satria toa samy maka
ny azy na ny CEG na ny Lycée. Tena ganagana mi-
sasa loha ka samy manao izay saim-pantany , ary
samy mametra izay lelavola tiany hotakiana ny
talen`ny sekolim-panjakana ankehitriny . Tsy misy mi-
teny azy ny tompon`andraikitra any ambony satria
any koa no tena misy ny fanodinkodinana mahatsira-
vina , saingy tsy misy arakaraka sy tsy misy tohiny,
raha tsy hilaza afa-tsy ny raharaha bonbon sucette
tao amin`ny minisitera , izay tsy hita ny tohiny hatra-
min`izao . Any amin`ny Zap samihafa koa dia mbola
misy ny fakana vola isaky ny mpianatra, ka any
amin`ny sekoly tsirairay no hitakiany izany, mba ho
fampandehanan-draharaha hono . Fa angaha tsy ny
fanjakana daholo no nanangana sy mametraka
mpiasa amin`ireny toerana samihafa ireny e ! Ka izay
fampandehanan-draharaha ve tsy ho vitan`izao fan-
jakana miseho ho manam-bola sy mahomby amin`ny
fitantanana izao, fa dia tsy maintsy ailika sy ifampiza-
ràna amin`ny vahoaka efa difotry ny fahantrana da-
holo ireny ? Heverin`ny mpitondra fa vola kely tsy
misy vidiny ve ireny 500 ar , 1000 ar , 4000 ar ,
5000ar  alainy amin`ny mpianatra sy ny ray aman-
dreny ireny ? Ho an`ny ray aman-dreny mpitarika sa-
rety , mpatsaka rano , mpivarotra amoron-dalana ,
mpanasa lamba sns… dia tena mafy aminy ny
ialan`izany, satria tena karamany indray andro ary efa
kaontin`ilay fotsim-bary sy arina fandrehitra tsy
maintsy vidiany isan`andro,  izay manodidina ny 5000
ar izany . Koa raha izao fakam-bola lava tsisy farany
atao amin`ny mpianatra sy ny ray aman-dreny izao
dia vao mainka tsy hitsahatra ny hitotongana ny fam-
pianarana eto Madagasikara . Hihena isan-taona ireo
mpianatra hiditra an-tsekoly. Ny sekoly tsy miankina
mivondrona amin`ireny direction nationale ireny koa
anefa dia malaza tsy ihinanana  toa vilian-tsahona .
Be dia be ireo direction nationale ankehitriny, saingy
samy maka ho azy fa tsy miray hina ary dia tsy ma-
nana lanjany mihitsy hahafahana manery sy manitsy
ny hadalana misesy ataon`ny mpitondra fanjakana .
Raha fehezina hatreto dia ny ray aman-dreny mam-
piana-janaka hatrany no mijaly sy lany vola, vokatry
ny fitiavantena sy fangoronam-bola tsy marina atao
aminy. 

Fampianarana amin’izao

Ireo fahoriana mahazo ny ray aman-drenin’ny mpianatra

Que le Sacré Cœur de Jésus
soit loué, adoré et glorifié à
travers le monde pour des
siècles et des siècles, Amen.

PRIERE AU SACRE CŒUR

Remerciements au Sacré Cœur pour faveurs obtenues.
Mi-Antsa R.

Dites cette prière 6 fois/ jour pendant 9 jours et vos
prières seront exaucées même si cela semble impossi-
ble. N’oubliez pas de remercier le Sacré Cœur avec pro-
messe de publication quand la faveur sera obtenue.

Tranga mampalahelo sy
mahonena no nitranga
tany Ambatolampy faritra
Vakinankaratra, efa tena
lalina tokoa ny fahantrana
eto amintsika, ka mamaky
trano hatramin’ny ankizy.
Mirongatra ny vaky trano
sy hala-botry ao Ambato-
lampy faritra Vakinanka-
ratra raha ny fitanta-
ran'ireo mponina any an-
toerana. Ny alakamisy
teo, zazalahy kely miisa
3, no tratran'ny fokono-
lona saika hamaky trano.
17 taona ny zokiny indrin-
dra amin'izy telolahy ireo.
Raha araka ny fanaza-
vana azo, efa fanaon'ireto
farany ny toy izao, saingy
izao izy ireo vao tratra.
Efa natolotra ny manam-
pahefana any an-toerana
izy telo mirahalahy ireto
amin'izao fotoana. Ankizy
amin’ny fotoanan’ny to-
kony hianatra nefa lasa
mpangalatra, noho ny tsy
firaharahian’ny fitondrana
Rajoelina ny lafiny fam-
pianarana sy fanabea-
zana eto amintsika no

mahatonga an’izany. Fari-
tra vitsy ihany no nahazo
ny sekoly lazaina fa ma-
nara-penitra, fa ny anka-
maroany dia tsy misy
an’izany. Ny ministra tom-

pon’andraikitra ihany koa
tsy mahafehy ny asany,
raha tsy hilaza fotsiny efa
volana janoary vao mi-
voaka ny datim-panadi-
nana, nefa amin’ny fian-

Ireo ankizy 3 lahy tratra nangalatra.

Te halaza indray Ravavany  ka jereo  ny fiedinediny,
Miaraka amin`ny piti-drorany ary koa ny fiborediny.
Raha vao misy ny “ady tany” , io ilaiàka toa tsy tana,
Fa tsabahany daholo hatramin`ny seha-pitsarana !

Te halaza indray Ravavany  ka dradrainy , tanisainy
Fa hoe misy antokon`olona tena te hifofo ny ainy .
Izany sisa no hany paikany rehefa injay milentika izy.
Manao zava-tsy voasaina toy ny kilalaon`ankizy !

Te halaza indray Ravavany  ka dia sahy manasoketa.
(Io aloha efa talenta iraisan`izy sy ry Veta !)
Tsisy akory ny porofo nefa sahy manendrikendrika,
Ary dia manenjika olona amin`ny fomba tsy dia mendrika !

…O ry Ingahy tapak`amponga , mba meteza hanadihady,
F`aza faly ny mirehaka ho “mpiangaly haiady”.
Anao ny vava saingy fero irony teny izay havoaka,
Raha mitombina f`ianao dia solombavanay vahoaka.

DADAN`i RIANA (18-02-22)

Any ianao RavavanyAny ianao Ravavany

TONONKALO

Tranga

Lalina loatra ny fahantrana, ankizy 3 tratra namaky trano

dohan’ny taom-pianarana
izany dia tokony ho efa
fantatry ny rehetra, raha
tsy hilaza afa-tsy izay.

Stefa

Taratasin’ny mpamaky
Fanehoan-kevitra ampitaina amin’ny gazety Ny Valo-
soa Vaovao izao manaraka izao, mahakasika ny zava-
tra mampalahelo nitranga tany Ikongo tamin’ny
fizarana fanampiana tamin’ny traboina. Nozaraina
isaky ny Kaominina sy FKT tandroany alarobia
16/02/22 ny Fanomezana ho an'ny  Traboina , avy ta-
min'ny Fitondram-panjakana izay tarihin'Andriamatoa
Andry Rajoelina ; izay naterin'ny MDN, sy MIN Popu-
lation ary i Gouverneur taty Ikongo. Sambasambany
tamin’ny tantaran'i Madagasikara no nisy Mpitondra ni-
zara Vary tamin’ny Madiko sy Menaka tamin'ny Kapisily
ary savony kely fanasan-tongotra natao teto Ikongo an-
droany izao. Vary iray Gony sy tapany no nozaraina ta-
min'ny Vahoaka Traboina miisa 6000 teto Mangarivotra
Ikongo tandroan'ny tolakandro teo. Ka toy izao ary ny
fizarana izay natrehinay. Rehefa natao ny fizarana dia
nalahatra ny olona dia samy nomena, Vary (01) Iray
MADIKO, sy Menaka Telo Kapisily marihina, fa rakotra
tavoangy Labiera ny atao hoe Kapisily, namarana ilay
menaka, dia niampy TSARAMASO nafatra tamin'ny
Vohon'ilay Madiko ary Savony vidin'ariary Zato. Maro
ireo olo diso fanantenana satria nisy ny mba nanantena
ny hahazo vary amin’ny kapoaka sy Menaka amin’ny
litatra dia efa nitondra bezara lehibe, kinanjo sakafo
tsinjo hataon'ny zaza telo taona sakandro no azo tany.
Noho ny fahasahiranana anefa dia noraisina ilay vary
nomena ireo traboina na dia mifono fanambaniana ny
mpiray tanindrazana toy izao aza... Aza manody ny toy
izao ry Fanjakana, aza mandatsa vahoaka fa tsy fidiny
ho an'Ikongo ny traboina toy izao, nieritreritra anareo
mba ho hitsikitsika azo andihizana ianareo kay Mpam-
pango mihinana zanakakoho. Izao ve no atao hoe Ma-
monjy amin’ny sarotra? Vary afatra amin’ny Madiko sy
Menaka afatra amin’ny Kapisily ve no mba ndeha hi-
weraweranareo amin’ny télé sy Radio milaza fa nijery
an'Ikongo? Io ve no hanaratsiana ny deputé namana
nahavita soa taminareo? Ary ny mampalahelo anay fa-
tratra dia ity. Mijery télé sy Mihaino Radio izahay dia
refa misy zavatra mitranga any amin'ny District hafa dia
iny ny Filohan'ny Repoblika sy ny mambran'ny Gouver-
nement tarihin'i PM fa tonga haingana, nefa raha
Ikongo marary mijaly mitaraina maty havana maro sy
very fananana sy simba trano ary nitondra ny mangidy
indrindra tamin’i BATSIRAI, tsy mba misy Filoha mba
mijery ifotony ny zanany. Sao ary mba tsy anisan'ny
Malagasy ny Vahoakan'Ikongo Tompoko? Masina ity
tanindrazana ity ka ao ny Tompo ao ambony no hitsara
izay vitantsika amin’ny Malagasy tsy raharahiana sy
ambaniana toy izao.

Mponin’Ikongo
Malahelo noho ny fanambaniana 

ataon’ny fitondrana


